
Stjórnarfrumvarp. 
Umsögn um jarðarlög

LANDSSAMTÖK
SKÓGAREIOKNDA

Stjórn Landssamtaka skógareigenda þakkar fyrir tækifæri til að gefa umsögn um frumvarp til laga um 
breytingar á jarðalögum, nr. 81/2004 (einföldun regluverks, vernd landbúnaðarlands, upplýsingaskyldu 
o.fl.) og gerir eftirfarandi athugasemdir og breytingartillögur:

Hvað er landbúnaður?
Einfalt lagaumhverfi, skýr tilgangur laganna og auðlesin framsetning þeirra er áreiðaniega nokkuð sem 
allir landsmenn vilja. Það má vera að ýmis einföldun nái fram með lagabreytingum þessum og á þar 
sérstaklega við um tiltekt í orðavali innan laganna. Þó er orðið landbúnaður enn nokkuð misvísandi. 
Orðrétt segir í l.grein b.lið

„Landbúnaður merkir í  lögum þessum hverskonar framleiðsla búvöru og þá einkum búrekstur 
með áherslu á búfénað, matvæla- og fóðurframleiðslu."

Oft er skógrækt undanskilin úr hugtaki landbúnaðar. Landbúnaður og skógrækt á þó margt skylt eins og 
liggur í hlutarins eðli. í báðum tilvikum er um að ræða ræktun og í báðum tilvikum má reikna með 
uppskeru. Það sem aðgreinir þessi mjög svo líku viðfangsefni er menning. í flestum heimslöndum 
viðgengst timburtekja úr villtum skógum, sem og ræktuðum, en iítið fer fyrir þess háttar starfsemi í 
fátæklegri skógarauðlind íslands. Vart er að finna nytjatimbur í náttúrulegum birkiskógi en í ræktuðum 
skógum eru stórauknar nytjar að líta dagsins Ijós. Nú, sem fyrr, eru miklir möguleikar til 
timburframleiðslu á íslandi. Timburrækt getur átt við bæði um landbúnað sem og iðnað. Reyndar hefur 
skógur snertifleti einnig við heilsu, atvinnu, félagsmál, byggðamál, menntun og svo mætti lengi telja. Hér 
er þó átt við skóg sem nytjaskóg í landi þar sem timburmenning hefur ekki fastar rætur.
Timbur er óneitanlega búvara og verðmæt söluafurð í ofan á lag. Aukaafurð timburiðnaðar, nánar tiltekið 
í pappírsframleiðslu, er auk þess hægt að nýta sellulósa trjáa til fóðurframleiðslu fyrir fiskeldi og þar með 
komin bein tenging við fyrrgreinda skilgreiningu á „ landbúnaði". Ásamt hefðbundnum búskap getur 
skógur stórbætt ræktunarskilyrði til fóðurs- og matvæla. Skógrækt á íslandi má frekar líkja við 
hefðbundinn landbúnað, þar sem um fyrsta stigs ræktun er að ræða, heldur en skógrækt eins og hjá 
nágrannalöndum okkar þar sem auðlindin hefur verið til í ár hundruð. Þess er því óskað að skógrækt og 
landgræðsia falli einnig undir landbúnaðar skilgreiningu þessara laga.

Landbúnaðarland
í 10. grein frumvarpsins í kaflanum Meginefni frumvarps eru leiðbeiningar um flokkun landbúnaðarlands 
(3.3). Þar segir: „ Land sem er gott til ræktunar og framleiðslu matvæla er auðvitað takmörkuð 
auðlind....". Auðlindir eiga það til að vera takmarkaðar eins og bent er á að allir geri sér grein fyrir en 
takmörkunin fellst að mestu leiti í notkun hennar og endurnýjun. Ef ætlunin er að viðhalda auðlind fellst 
í því augljós sjálfbæmi. Ef ætlunin er að stækka auðlind fellst í því ákveðin hagkvæmni, en hagkvæmni 
felur sjaldnast í sér sjálfbærni. Nota má skógrækt og landgræðslu einmitt til að stækka auðlindir á 
sjálfbæran hátt. Með skógrækt og landgræðslu er landið búið í haginn og möguleikar ræktunar á því 
landi verða meiri og meiri eftir því sem landið er lengur nýtt undir skóg. Því stærri sem trén verða þeim 
mun meiri framleiðni er á timbri sem og í jarðvegi. Þessi fullyrðing textans felur sennilega einungis í sér 
stöðu ræktunar og framleiðslu eins og hún er metin í dag, en ekki eins og hún best getur orðið. En 
auðvitað er takmörk á því hvað við getum ræktað mikið á landi og eru þau takmörk bundin við 
vaxtarskilyrði skóga.

Aðalskipuiag
Æskilegt er að ekki verði gerður greinamunur á skógrækt og iandbúnaðarlandi í aðalskipulagsgerð.
Eins og áður segir býr skógur í tímans rás til betra land til ræktunar en var áður. Sama af hvaða tegund 
skógurinn er og við hvaða aðstæður, þá gerir hann jarðvegi alltaf gott og glæðir hann oftast meira lífi en 
þar var fyrir. Ef vöntun er á ræktarlandi (t.d. vegna vöntunar á landi til matvælaframleiðslu) er mikilvægt 
að ekki verði of mikið um stjórnkerfislegar hömlur til að nota megi land sem notað er þá stundina undir ^  
skóg. Ef fyrirséð væri bráð vöntun á akurlendi mega hömlur laganna ekki vera það íþyngjandi að ekki

megi fella tré innan úr skógi til að skapa ákjósanlegar ræktunaraðstæður. Með sömu rökum má ekki 
heldur vera of íþyngjandi að rækta skóg á ó- eða vannýttu landi því trén er alltaf hægt að fella, þó 
vissulega sé arðvænlegast að fella tré þegar þau eru orðin mjög stór og hagkvæm til sölu. í 
skógræktarlögum frá 2019 segir á þá leið að skógræktarstjóri geti gefið leyfi til fellinga skóga. 
Óhagkvæmt er að rækta skóg til þess að fella áður en hann nær viðeigandi fellingarstærð. En ef aðstæður 
í þjóðfélaginu kalla á meira ræktarland þarf mögulega að skoða slíka afarkosti.

Loftslagmál
Fjölmargar mótvægisaðgerðir við hlýnandi loftslagi eru uppi á teningnum hjá þjóðum heimsins og ber 
þar áberandi mest á því „verkfæri" sem samhljómur er um að sé gagnlegastur við að binda kolefni úr 
andrúmsloftinu, þ.e. skógrækt. Það er æskilegt að hvetja bændur sem aðra landeigendur (sveitir og 
borgir) til skógræktar, þó það sé ekki nema í því eina skyni að draga úr gróðurhúsalofttegundum í 
lofthjúpnum. Horfa ætti í tækifærin fyrir land og þjóð en ekki búa til hömlur sem draga úr framtakssemi 
dugmikilla og framtaksamra íslendinga. Nytjaskógrækt og skjólbeltarækt þarf að hefja til enn frekari 
vegs og virðingar.

Heimsmarkmið sameinuðu þjóðanna
Sameinuðu þjóðirnar hafa gefið úr sautján markmið til að samfélaga okkar mannanna geti verið sem 
sjálfbærast og mannúðlegast. Skógrækt tikkar í öll boxin, ef svo má segja. Hér á eftir er upptalning á 
hverju markmiði fyrir sig og stutt, en ekki tæmandi, útlistun á tengingu við nytjaskógrækt og möguleika 
hennar á íslandi.

1) Engin fátækt- Skógrækt skapar auðlind, sem mun skipta sköpum fyrir næstu kynslóðir.
2) Ekkert hungur- Takmörkun á gjöfulu ræktarlandi markast af landþekju gróðurs og skóga.
3) Heilsa og vellíðan- Mannfólk sækir í heilnæmt umhverfi. Skógarlandslag er heilnæmt umhverfi.
4) Menntun fyrir alla- Skógar veita arð til fólksins sem nota má til mennta.
5) Jafnrétti kynjanna- Bein- sem óbein störf af skógrækt eru ekki kynbundin.
6) Hreint vatn og hreinlætisaðstaða- Skógar hreinsa grunnvatn og hægir á rennsli þess til sjávar.
7) Sjálfbær orka- Skógar Ijóstillífa og binda orku í viðnum.
8) Góð atvinna og hagvöxtur- Skógrækt er heilnæm. Skógur er stækkandi auðlind hagvaxtar.
9) Nýsköpun og uppbygging- Nýsköpun fylgir vaxandi auðlind og uppbygging fellst í sjálfbærni.
10) Aukinn jöfnuður- Skógrækt byggir upp atvinnu í dreifðari byggðum landsins.
11) Sjálfbærar borgir og samfélög- Borgarskógrækt felur í sér fleiri tækifæri en ógnanir.
12) Ábyrg neysla og framleiðsla- Nytjar í og við skóga yrðu heimaræktaðar í stað aðfluttra.
13) Aðgerðir í loftslagsmálum- Skógrækt er mótvægisaðgerð við mengun mannsins.
14) Líf í vatni- Næringarefni úr skógum fylgja straumvatni til vatna og sjávar.
15) Líf á landi- Eyðimerkur íslands öðlast líf, ofan sem neðan yfirborðs.
16) Friður og réttlæti- Það er réttlætismál gagnvart lífi á jörðinni að rækta skóg.
17) Samvinna um markmiðin- Aukin tækifæri um þekkingarmiðlun milli landa með auknum jöfnuði.

Landbúnaðar- og Umhverfisráðuneyti
í kaflanum Meginefni frumvarpsins (3) er tiltekið fyrirkomulag Dana um sameinað Landbúnaðar- og 
Umhverfisráðuneyti. Þar er að sama skapi tekið fram að með lögum þessum er ekki ætlunin að stuðla 
að slíkri ráðuneytaskipan. Ef málið yrði skoðað í kjölinn má glöggt sjá að landbúnaður og umhverfi á mjög 
mikla samleið, miklu frekar en landbúnaður og sjávarútvegur eins og nú er á íslandi. Svo ekki sé minnst 
á hinn málaflokinn, umhverfi og auðlindir. Tilgangur umræddra lagabreytinga er að einfalda regluverk. 
Er þá nokkuð að því að skoða möguleikana á uppstokkun ráðuneyta og endurraða eins og eðlilegast 
þykir?

Með kveðju og þökk fyrir tækifærið að fáað veita málinu umsögn

Hlynur Gauti Sigurðsson 
Framkvæmdastjóri Landssamtaka skógareigenda.

Sent á nefiuia*vid@aitkmQ!.i? 5.febrú3r 2021


